Stjórnarfundur Fimleikadeildar Umf. Selfoss haldinn 4. september kl. 20:00 í Tíbrá.  Mætt: Brynja, Helga Dagmar, Silja, Ingunn, Anna Kristín, Olga, Birgir Magnús og Linda Ósk.

1. Fundargerð síðasta fundar. Gerðar voru tvær athugasemdir. Anna Kristín boðaði forföll og vegna þess að nýju hópanöfnin voru ekki notuð. T3 er nú HM2 og T4 er nú HL1.
2. Vetrarstarfið framundan.
a. Þjálfarafundur var 2. sept. Ráðnir hafa verið 31 þjálfari og gæti þurft að ráða fleiri.  Stofnaðar voru þrjár nefndir:  Skemmti-, jólasýninga- og þemanefnd.
b. Skráningar – sameiginlegur skráningardagur verður aftur 14/9. Nú eru komnir um 300 iðkendur og 60 börn í íþróttaskólann. Silja ætlar að vera í íþróttahúsinu næsta laugardag frá kl 10-12. Ungmennafélagið gefur út blað með æfingartíma allra deilda og auglýsir skráningardag 14/9. Olga vill að þeir sem skrá sig þann dag verði settir á biðlista og hún muni svo hafa samband við þá. Magnús verður í skráningunni.
3. Skiptimarkaður á fimleikabolum, þarf að koma á netið. Birgir ætlar að setja inn á heimasíðuna og uppfæra einnig þjálfaralista, hópa, æfingatíma og stjórn.

4. Sjúkraþjálfun fyrir meistarahópa. Guðrún Ásta Garðarsdóttir sjúkraþjálfari ætlar að koma með tillögur að hvernig þetta gæti verið.  Markmiðið með að fá Guðrúnu Ástu er að minnka meiðsl stúlknanna, t.d. fá hana til að fara yfir hverja og eina og ráðleggja með æfingar svo og að halda fræðslufund með þjálfurum. Einnig myndu þær hafa forgang á stofunni hennar ef einhver meiðsl kæmu upp hjá þeim. Þann kostnað þyrftu þær  að greiða sjálfar.  Hvort af þessum áformum verður veltur á kostnaði.

5. Námskeiðsáætlun okkar:

a. Skyndihjálparnámskeið verður 11. september.  Þetta námskeið er fyrir þjálfara og stjórn. Anna Margrét skólahjúkrunarfræðingur og leið-beinandi hjá Rauða krossi Íslands sér um það. Námskeiðið verður í Tíbrá frá kl. 18-22:30. 

b. Olga verði með fræðslufund eftir námskeiðið í Osló.

c. Fræðslufundur með sjúkraþjálfara. Það mundi þá verða Guðrún Ásta.

d. Námskeið með Martin og Jóhannesi þegar þeir koma til landsins í janúar. Viðræður eru hafnar. Tóku þeir vel í að koma til okkar og vera með æfingabúðir og jafnvel fræðslufundi fyrir þjálfara.  

6. Íþróttahúsið við Sunnulæk, fundur með Birgi skólastjóra 4. september. Olga og Brynja hittu Birgi og fóru yfir teikningar og skoðuðu húsið. Fóru yfir hvaða áhöld þyrftu að vera og staðsetningu þeirra.  Þarf að halda samráðsfund með íþróttakennurum og fimleikadeild og fara yfir hvaða áhöld hver vill. Bærinn kaupi áhöld.

7. Launamál þjálfara og akstursgreiðslur, fá uppfærðan lista frá Silju/Olgu. Aðeins smávægilegar breytingar hafa verið gerðar á launum og þá með tilliti til námskeiða. Ræða þarf frekar á næsta stjórnarfundi akstursgreiðslur.  Hitta þarf þjálfara og láta þá skrifa undir ráðningasamning.

8. Önnur mál

a) Brynja sótti um styrk til íþróttasjóðs v/skyndihjálparnámskeiðs.

b) Skrá þarf í íþróttaskólann næsta laugard. 8.sep. Silja verður þar milli 10-12.

c) Olga benti á að loftgólfið væri ónýtt og nýtt kostar um 500.000.- en það er í eigu íþróttahússins. Einnig spurning hvort Sveitarfélagið kaupi ekki nýtt trampólín í stað þess sem er ónýtt.  Brynja ætlar að ræða við Sveitarfélagið.  

d) Linda Ósk skrifaði ferðasögu frá æfingarferðinni til Danmörku s.l. sumar og mun hún birtast í Glugganum n.k. fimmtudag.

e) Svara þarf í byrjun október v. Eurogym. Eurogym er fyrir 12-18 ára. Stefnt að því að HM2 og HL1 muni fara og jafnvel einhverjar úr HM1. Halda þarf foreldrafund sem fyrst og sjá þjálfarar hópanna um þann fund.

Ekki fleira tekið fyrir og fundi slitið kl. 21:30. Næsti fundur verður þriðjudaginn 9. okt.  Kl. 20.
